
Аzərbаycаn Dillər Univеrsitеti 
bоş оlаn vəzifələri tutmаq üçün 

müsаbiqə еlаn еdir
1. Beynəlxalq münasibətlər kafedrası kafedra müdiri
2. İngilis dilinin qrammatikası kafedrası dosent -1 yer 

baş müəllim -2 yer
3. İngilis dilinin leksikologiyası kafedrası baş müəllim -1 yer
4. İngilis dilinin tərcüməsi kafedrası baş müəllim -1 yer
5. Fransız və italyan dillərinin tərcüməsi kafed-

rası
baş müəllim -1 yer

6. Alman dilinin tərcüməsi kafedrası baş müəllim -1 yer
7. Linqvokulturologiya kafedrası dosent -1 yer
8. Linqvodidaktika kafedrası müəllim -0,5 yer
9. II xarici dil kafedrası professor -1 yer 

baş müəllim -1 yer
10. Xarici ölkələr ədəbiyyatı kafedrası dosent -1 yer
11. Regionşünaslıq kafedrası baş müəllim -1 yer
12. Psixologiya kafedrası baş müəllim -1 yer
13. Sosial elmlər kafedrası dosent -0,5 yer
14. Təlimdə innovasiyalar kafedrası baş müəllim -1 yer

Müsаbiqədə iştirаk еtmək istəyənlər sənədlərini Azərbaycan  
Respublikası təhsil nazirinin  9 mart 2011-ci il tarixli, 400 
nömrəli əmri ilə təsdiq edilmiş “Аli təhsil müəssisələrində 

kаfеdrа müdiri, dekan və dekan müavini vəzifələrinin 
tutulmаsı qаydаlаrınа”, həmçinin Azərbaycan Respublikası  

təhsil nazirinin 07.08.1996-cı il tarixli, 401 saylı əmri 
ilə təsdiq edilmiş “Ali təhsil müəssisələrində professor-

müəllim vəzifələrinin tutulması qaydaları haqqında” sənədin 
tələblərinə uyğun bu elan qəzеtdə dərc оlunduğu gündən  

30 gün kеçənədək rektorun adına yazılmış ərizə ilə birlikdə  
aşağıdakı ünvana göndərə bilərlər. 

Bаkı, AZ1014, R.Bеhbudоv küçəsi, 134.
Tеl: 440-64-82.

Müsabiqədə yüksək peşə-ixtisas hazırlığına, elmi ad və 
dərəcələrə, lazımi elmi-pedaqoji, idarəetmə təcrübəsinə, 
yüksək mənəvi keyfiyyətlərə malik  
Azərbaycan Respublikası vətəndaşları, həmçinin müvafiq qa-
nunvericiliyin tələbləri gözlənilməklə xarici ölkə vətəndaşları 
da iştirak edə bilərlər. 

“Azərsu” ASC asfalt örtüyünün satınalınması məqsədilə

Tender iştirakçılarına təklif edilir 
ki, “Dövlət satınalmaları haqqında” 
Azərbaycan Respublikasının Qa-
nununa uyğun öz tender təkliflərini 
möhürlənmiş, imzalanmış şəkildə ikiqat 
zərflərdə yazılı surətdə təqdim etsinlər.
Təkliflərin qiymətləndirilməsində aşağı-
dakı meyarlara üstünlük veriləcəkdir:

- aşağı qiymət, yüksək keyfiyyət, 
müqavilənin vaxtında yerinə 
yetirilməsi, analoji işlərdə təcrübəsi və 
maliyyə vəziyyəti.

Müqaviləni yerinə yetirmək üçün 
tender iştirakçıları lazımi texniki və 
maliyyə imkanlarına malik olmalıdırlar.

Tenderdə iştirak etmək istəyənlər 
200 manat məbləğdə iştirak haqqını 
aşağıdakı hesaba köçürdükdən sonra 
Azərbaycan dilində tərtib olunmuş əsas 
şərtlər toplusunu “Azərsu” ASC-nin 
Bakı, Moskva  prospekti, 67 nömrəli 

ünvandan (əlaqələndirici şəxslər- 
tenderlərin təşkili şöbəsinin rəisi Murad 
Abışev, tel: (012) 431 47 67, daxili 
1087 və satınalmalar üzrə mühəndis 
Hikmət Qasımov, tel: (012) 431 47 67, 
daxili 2288) ala bilərlər.

Təşkilat : “Azərsu” ASC
VÖEN : 9900001751
Bank : “Kapital Bank” ASC-nin 

1 saylı Nəsimi filialı
Kod: 200112
VÖEN: 9900003611
Müxbir hesab: AZ 37 NABZ 

0135010000000001944
S.W. İ. F. T. BIK: AİİBAZ2X
H/h : AZ 65 AİİB 

33070019441100216111
 İştirak haqqı heç bir halda geri  

qaytarılmır.
İştirakçılar “Azərsu” ASC-yə  5 

aprel 2017-ci il saat 18.00-dan  gec 

olmamaq şərtilə aşağıdakı sənədləri 
təqdim etməlidirlər:

- tenderdə iştirak etmək üçün 
müraciət;

- iştirak haqqının ödənilməsini 
təsdiq edən bank sənədi;

- iddiaçı haqqında məlumat.
İddiaçı haqqında məlumat aşağıda-

kıları nəzərdə tutur:
- iddiaçının tam adı, hüquqi 

statusu, qeydiyyatdan keçdiyi ölkə və 
rekvizitləri;

- iddiaçının son bir ildəki (əgər 
daha az müddət fəaliyyət göstərirsə 
bütün fəaliyyət dövründəki) maliyyə 
vəziyyəti barədə bank tərəfindən 
verilmiş arayış ;

- iddiaçının müqaviləni  yerinə 
yetirmək üçün potensial imkanları 
haqqında məlumat.

İddiaçı yazılı şəkildə imzalanmış və 

möhürlənmiş tender təklifini (zərflərin 
açıldığı tarixdən ən azı 30 bank günü 
qüvvədə olmalıdır) 13  aprel 2017-ci 
il saat 18.00-dan gec olmamaq şərti ilə 
təqdim etməlidir. Göstərilən müddətdən 
gec təqdim olunan  tender təklifləri 
baxılmadan geri qaytarılacaqdır.

İddiaçı tender təklifinin ümumi 
qiymətinin 2 faizi həcmində bank 
təminatını (zərflərin açıldığı tarixdən 
ən azı 60 bank günü qüvvədə olma-
lıdır) (köçürmə və ya bank zəmanəti 
şəklində) təqdim etməlidir.

Təklif zərfləri  “Azərsu” ASC-nin, 
Bakı şəhəri, Moskva prospekti, 67 
nömrəli ünvanda yerləşən binasında 14 
aprel 2017-ci il saat 15.00- da açılacaq-
dır.

 İddiaçılar və onların səlahiyyətli 
nümayəndələri zərflərin açılış prosedu-
runda iştirak edə bilərlər.

A Ç I Q   T E N D E R   E L A N   E D İ R

�� Kəndli çöldə, tarlada tər axıtmasa, çörək ondan qaçaq 
düşər. Gərək gecə-gündüz çalışasan ki, ruzi ola, dolanacağın 
düzələ. Dədə-babadan torpaqla həsbi-halda olan, gözəl güzəran 
yaradan Cəlilabad rayonunun camaatı məhz çətin kəndli  əməyi 
sayəsində, necə deyərlər, qəddini düzəldir, başını dik tuta bilir. 
Rayondakı 108 min 145 hektar kənd təsərrüfatı təyinatlı torpağın 
97 min 300 hektarı əkinəyararlıdır. Vaxtilə öz hünəri hesabına 
ucalan 22 cəlilabadlı Sosialist Əməyi Qəhrəmanı adına layiq 
görülüb.

Elə buradaca qeyd edim ki, 
Cəlilabad təkcə əkin-biçində hünərvər 
olan övladları ilə deyil, həm də bu 
sahənin böyük alimləri ilə öyünür. Bu 
yazını hazırlayan ərəfədə AMEA-nın 
Genetik Ehtiyatlar İnstitutunun direk-
toru Zeynal Əkpərovla tanış oldum. 
Rayonun Privolnı kəndinin yetirməsidir, 
65 yaşı var.  Azərbaycan Kənd 
Təsərrüfatı İnstitutunun (Gəncə) “Aqro-
nomluq” fakültəsini fərqlənmə diplomu 
ilə bitirib. Sonra könlünü həmişəlik 
elmə verib. 1987-ci ildə Moldovada 
fiziologiya ixtisası üzrə “Soyadan 
yüksək və keyfiyyətli məhsul alınma-
sını təmin edən fotosintez fəaliyyəti” 
mövzusunda namizədlik dissertasi-
yası müdafiə edib. Bakıda uzun illər 
bitki genetik müxtəlifliyinin tədqiqi, 
toplanması, mühafizəsi, seleksiyada 
səmərəli istifadəsi və idarə olunmasının 
elmi-nəzəri əsaslarını işləyib hazırlayıb 
və 2010-cu ildə “Azərbaycanın bitki 
genetik ehtiyatlarının öyrənilməsi və 
seleksiyada istifadəsi” mövzusun-
da doktorluq dissertasiyası müdafiə 
edərək elmlər doktoru elmi dərəcəsi 
alıb. 140-dan çox elmi əsərin (66-sı 
xaricdə), 5 kitabın (2-si xaricdə), o 
cümlədən 3 monoqrafiyanın və digər 
əsərlərin müəllifi olan Zeynal Əkpərov 
AMEA-nın müxbir üzvüdür. Onun 
qardaşı Azad Əkpərov da alimdir, Kənd 
Təsərrüfatı Nazirliyinin Cəlilabad dayaq 
Məntəqəsinin direktoru vəzifəsində 

çalışır. Elmlər namizədi olan A.Əkpərov 
ötən ilin martında öz rayonların-
da keçirilmiş mötəbər elmi-praktik 
seminarda “Üzümlüklərdə xəstəlik və 
zərərvericilərin təyin edilməsi, onlara 
qarşı mübarizə tədbirləri” mövzusunda 
maraqlı məruzə edib.

...Cəlilabadda, Ələt-Astara magist-
ralının yaxınlığında üçmərtəbəli, yara-
şıqlı bir bina diqqəti çəkir. Bura ötən 
il istifadəyə verilmiş Kənd Təsərrüfatı 
İdarəsinin inzibati binasıdır. Açılışında 
nazir Heydər Əsədov, icra başçısı Əziz 
Əzizov da iştirak ediblər. İdarənin rəisi 
Rahib Kərimov bizə bina haqqında 
məlumat verərək bildirdi ki, burada 
mütəxəssislər üçün yaxşı şərait yara-
dılıb. Rayon Baytarlıq İdarəsi, Dövlət 
Toxum Müfəttişliyinin Diaqnostik 
kabineti, Dövlət Baytarlıq və Fitosanitar 
Nəzarəti xidmətlərinin yerli qurumları, 
bitkiçilik və heyvandarlıq sektorları 
burada yerləşir. Binada müayinələrin 
aparılması üçün hər cür avadanlıqla 
təchiz olunmuş laboratoriya da fəaliyyət 
göstərir. ABŞ, Koreya və Türkiyə 
istehsalı olan texnikanın sayəsində 
heyvanlardakı bruselyoz, qızdırma 
kimi xəstəlikləri yerindəcə aşkarlamaq 
mümkündür.

– Bu tipli binalar dövlətimizin 
başçısı cənab İlham Əliyevin göstərişi 
ilə rayonlarda torpaqların təyinatı üzrə 
istifadəsinə nəzarəti gücləndirmək, o 
cümlədən subsidiyaların verilməsində 

şəffaflığı təmin etmək, mineral 
gübrələrin paylanması və satışını 
diqqətdə saxlamaq mədsədilə yara-
dılıb. Göründüyü kimi, aqrar sahəyə 
qayğı günbəgün artır. Prezident İlham 
Əliyevin rəhbərliyi altında kənd 
təsərrüfatının inkişaf istiqamətlərində 
həyata keçirilən tədbirlər, qəbul olunan 
qərar və sərəncamlar, hüquqi və fiziki 
şəxslərə verilən texnikaların ilkin 
dəyərinə 40 (qırx) faiz güzəşt tətbiq 
edilməsi, gübrələrin, həmçinin müasir, 
modern texnika və texnoloji avadan-
lığın gətirilərək fermerlərə güzəştli 
şərtlərlə verilməsi, aqrar sahədə həyata 
keçirilən institutsional islahatlar ölkədə 
ərzaq bolluğu və təhlükəsizliyi ilə 
bağlı nikbinlik yaradır. Ötən il rayo-
numuzda kənd təsərrüfatı bitkilərinin 
məhsuldarlığı yüksək olub. Bu üzdən 
də kəndlilərin işə həvəsi çoxalıb. Əkin 
sahəlrinin münbitliyi yüksəkdir. İndi 

daha çox əkin işi həyata keçirilir.  
Regional inkişaf üzrə Dövlət 

Proqramının icrası nəticəsində rayon 
iqtisadiyyatının əsasını təşkil edən aqrar 
bölmədə də irəliləyiş olmuşdur. Kənd 
təsərrüfatı məhsulları istehsalı 2003-
cü illə müqayisədə 2,4 dəfə artmışdır. 
Keçən il  rayon üzrə   248 milyon 
manatlıq kənd təsərrüfatı məhsulları 
istehsal edilmişdir ki, onun da 122 
milyon manatı bitkiçiliyin, 126 min 
manatı isə heyvandarlığın payına düşür. 
İlk baxışda quru, statistik rəqəmlərin 
toplusu olan bu faktlar əslində torpağa 
axıdılan alın tərinin, ilboyu çəkilən 
gərgin zəhmətin fərəhli nəticələridir. 

Ərzaq təhlükəsizliyinin təmin 
edilməsində strateji əhəmiyyəti olan 
taxılçılıq rayonun aqrar sektorunun 
aparıcı sahəsini təşkil edir, əhalinin 
çörəyə tələbatını ödəməklə yanaşı, 
heyvandarlığın yemlə təmin olunmasın-
da da mühüm rol oynayır. Buna görə də 
torpağın şumlanmasından başlayaraq 
biçilən məhsulun daşınmasına qədər bü-
tün proseslər ciddi nəzarətdədir. Rayona  
yeni texnikalar gətirilmiş, meliorasiya-
irriqasiya işləri aparılmış və aqrotex-
niki tədbirlər optimal müddətdə başa 
çatdırılmışdır. Bütün bunların hesabına 
ötən il tarlalarda yüksək məhsuldarlığa 
nail olunmuş, zəmilər qısa müddət 
ərzində və heç bir itkiyə yol verilmədən 
biçilmişdir. Nəticədə, rayon üzrə 156,1 
min ton buğda, 18,8 min ton arpa, 5,3 
min ton vələmir istehsal edilmiş və 

rayon əhalisinin tələbatından da artıq 
məhsul tədarük olunmuşdur. Taxılçı 
fermerlərdən Xanlar Mirzəyev, Etibat 
Əliyev və başqaları onlarla hektarda 
bərəkətli məhsul əkib becərirlər.

Bundan başqa, Cəlilabadın kənd 
əməkçiləri 3300 ton noxud, 586 ton 
mərci, 103221 ton kartof, 1270 ton 
tərəvəz, 1067 ton qarğıdalı, 294 ton 
bostan məhsulları, 8520 ton üzüm, 348 
ton şəkər çuğunduru,  810 ton çiyələk, 
471 ton günəbaxan və 1409 ton meyvə 
istehsal ediblər. Cənab İlham Əliyevin 
tapşırığı əsasında  yaradılan “Avanqard” 
MMC-nin iri toxumçuluq təsərrüfatının 
ilkin fəaliyyəti gözlənilən səmərəni ve-
rib, 1060 hektar taxıl sahəsinin hər hek-
tardan 35 sentner məhsul götürülərək 
3710 ton keyfiyyətli məhsul istehsal 
olunub. Eyni zamanda 14000 ton 
toxum fondu yaradılıb və 62889 hektar 
sahədə payızlıq əkin aparılıb. Həm əkin 

sahələrinin genişləndirilməsi, həm də 
zəmilərə aqrotexniki qaydada qulluq 
edilməsi bu  il daha çox məhsul istehsal  
olunacağına təminat verir.

Ölkə başçısının tapşırığına müvafiq 
olaraq,  keçən il rayonun Sabira-
bad, Təzəkənd, Günəşli Qarazəncir, 
Əliqasımlı və Alar kəndlərinin 
ərazisində 426 hektar  pambıq əkilib, 
əlverişsiz hava şəraitinə baxmayaraq, 
794 ton “ağ qızıl” toplanıb. Bu il isə 
500 hektar pambıq və 1000 hektar 
çuğundur əkmək nəzərdə tutulub. 

Cəlilabad aqrar sahə üzrə ölkə 
əhəmiyyətli tədbirlərin keçirildiyi 
ünvanlardan birinə çevrilir. Ötən il 
burada “Aqrolizinq” ASC-dən lizinq 
yolu ilə kənd təsərrüfatı texnikası əldə 
etmiş istifadəçilərə yerlərdə xidmət 
göstərilməsi məqsədilə güzəştlərin 
tətbiqi üzrə Xüsusi Komissiyanın 
növbəti səyyar iclası keçirilib. Tədbirdə 
Astara, Biləsuvar, Cəlilabad, Lənkəran, 
Lerik, Yardımlı, Masallı rayonları 
üzrə 220 istifadəçiyə lizinqə veril-
miş, ümumilikdə, 4.525.028,1 manat 
məbləğində 382 ədəd müxtəlif kənd 
təsərrüfatı texnikasına yüz minlərlə 
ölçülən məbləğdə güzəşt tətbiq edilib. 
Mərasimdə məhsul istehsalçılarına 
kənd təsərrüfatı texnikalarının onların 
mülkiyyətinə verilməsinə dair hüquqi 
sənədlər təqdim edilib.

Bildiyimiz kimi, əkin sahələrinin 
genişləndirilməsi və məhsuldarlığın 
artırılması suvarma suyu ilə təminatdan 

bilavasitə asılıdır. Bu məqsədlə 636 
kubmetr kanal lildən təmizlənib, möv-
cud hidrotexniki qurğular və su nasosla-
rı əsaslı təmir olunub. Həyata keçirilən 
tədbirlər nəticəsində 28,2 min hektar 
əkin sahəsi suvarılıb, kənd əməkçiləri su 
qıtlığı ilə üzləşməyiblər.   Eyni zamanda 
bu il  Cəlilabad şəhərində, Üçtəpə və 
Təzəkənd kəndlərində 3 subartezian 
quyusunun qazılması planlaşdırılır. 
Ötən il kənd təsərrüfatı məhsulları 
istehsalçılarına yanacaq almaq və 
buğda əkmək üçün 5 milyon 435,6 
min manatlıq yardım edilib. Bundan 
başqa,“Aqrolizinq” ASC-nin Cəlilabad 
regional nümayəndəliyi tərəfindən 
kənd təsərrüfatı məhsulları istehsalçı-
sına 70 faiz güzəştlə  2,9 min ton azot, 
1,5 min ton amafos və 926 ton digər 
torpaqaltı gübrələr satılıb. Dövlətin 
kənd əməkçilərini dəstəkləməsi  aqrar 
bölmənin inkişafına  güclü təkan verib. 

Cəlilabad artıq iri kartofçuluq 
rayonu sayılır. Burada ildə 100 min 
tondan çox kartof əldə edilir. Məhsulun 
bir qismi elə fermer təsərrüfatlarının ya-
nındaca alıcılara təklif olunur. Fermerlər 
onlar üçün yaradılan münbit şəraitdən 
razıdırlar. Fəxrəddin Qarayev, Damət 
Rzayev, Yusif Tanrıverdiyev və başqa-
ları zəhmətlərinin bada getməməsindən 
məmnundurlar. Dediklərinə görə, bol 
məhsul yetişdirib satmaqda heç bir 
problem yoxdur. At kotanı ilə hektarda 
şum 70 manata başa gəlirsə, texnika ilə 
torpağı 30 manata şumlatmaq olur.

Rayonda çiyələk əkininə də maraq 
böyükdür. Buna səbəb məhsula tələbatın 
çoxluğu, bazarda satış probleminin 
olmamasıdır. Hər il 300 hektardan çox 
sahədə çiyələk becərilir. Məhsul isteh-
salçıları əkin zamanı məhsuldarlığı ilə 
seçilən “Viktoriya” növünə daha çox üs-
tünlük verirlər. Bitkiçiliyin bu növü ilə 
məşğul olan fermerlərin sözlərinə görə, 
bol məhsul götürmək üçün sahibkar 
orta hesabla 10 min manat vəsait sərf 
etməlidir. Göstərilən qulluqdan asılı ola-
raq hər hektar çiyələk sahəsindən 15-20 
ton məhsul yığılır. Fermerlərdən Mirağa 
Hətəmov 15 hektarda, Mirismayıl Quli-
yev 18 hektarda çiyələk əkir. Bu işdə ən 
vacib şərtlərdən biri suvarma sisteminin 
düzgün qurulmasıdır. Suvarma damcı 
üsulu ilə aparılır. Bu üsul həm suya 
qənaət edir, həm də torpağı şoranlaş-
maqdan qoruyur. Kənd sakinlərinin 
günəmuzd işlərə cəlb olunduğu çiyələk 

əkini sahələrində işlər ilboyu aparılır. 
Rayonda təsərrüfatın təkcə bu sahəsində 
2 mindən artıq insan işlə təmin olunur. 
Bu isə kənd əhalisinin sosial rifah halı-
nın yüksəlməsinə xidmət edir.

Artıq ölkəmizdə baramaçılıq 
sahəsi bərpa olunur. Dövlət başçısı-
nın tapşırığına əsasən, Azərbaycana 
Çindən gətirilən 1,5 milyon ədəd tut 
tingi rayonlarda əkilib. Bir vaxtlar 
baramaçılıqla məşğul olan Cəlilabadın 
payına bölgüyə uyğun olaraq 10 
minədək ting düşüb. İlkin olaraq Alar 
kəndi ərazisində, Təzəkənddə bir hektar 
sahədə əkin aparılıb. Bu tinglərin 
özəlliyi ondadır ki, yerli sortlardan 
fərqli olaraq yarpaqları daha enlidir. 
Yazda və qışda iki dəfə budanmaqla 
ildə altı dəfə suvarılır. Hər kiloqram 
baramanın qiymətinin 3 manatdan 8 
manatadək qaldırılması fermerlərin 
böyük marağına səbəb olub. Bu, həm 

də yeni iş yerləri, sosial rifah deməkdir. 
Rayona ipəkqurdu toxumu da gətirilərək 
baramaçılıqla məşğul olmaq istəyənlərə 
paylanacaq. 

Cəlilabadda sarımsaq əkininə də 
maraq artıb. Məsələn,rayon sakini 
Allahverdi İsmayılov ötən ilin pa-
yızında 1,5 hektar sahədə sarımsaq 
əkib. O, əkin üçün toxumları İrandan 
gətirib. Dediyinə görə, bu sarımsaq 
xəstəliklərə qarşı gözəl vasitədir və 
yüksək məhsuldarlığa malikdir. Taxılla 
müqayisədə sarımsaq təsərrüfatına daha 
çox əmək sərf olunsa da, bu sahənin 

gəliri kifayət qədər yüksəkdir. Hazırda 
yerli bazarlarda sarımsağın 1 kiloqramı-
nın qiyməti 8-9 manat arasında dəyişir. 
Belədə hektardan illik gəlir 15-20 min 
manata çatır.  

Kənd təsərrüfatının mühüm sahəsi 
olan heyvandarlıq da Cəlilabadda 
sürətlə inkişaf edir, naxırın cins 
tərkibinin yaxşılaşdırılması və epizo-
otik xəstəliklərin qarşısının alınması 
istiqamətində görülən işlər məhsul 
istehsalına müsbət təsir göstərir. Bunun 
nəticəsində şəxsi təsərrüfatlarda qara-
malın sayı 99375 başa, davarların sayı 
122955 başa, quşların sayı 624572 başa 
çatdırılıb. Heyvandarlar 22,9 min ton ət,   
82,3 min ton süd və 41,3 milyon ədəd 
yumurta istehsal ediblər. Həmçinin, 
lizinq yolu ilə rayona 74 baş cins mal-
qara gətirilib, daha 25 baş heyvan alın-
ması üçün müraciət olunub. 2262 baş 
inək süni mayalandırılıb. “Cəlilabad-
broyler” ASC tərəfindən  5,7 min ton 
yüksək keyfiyyətli məhsulun istehsal 
olunması əhalinin quş ətinə tələbatının 
ödənilməsində mühüm rol oynayıb.   

Hazırda Cəlilabadda ölkə başçı-
sının tapşırığına əsasən örüş, biçənək 
və əkinəyararsız  torpaqların əkin 

dövriyyəsinə daxil edilməsi, onla-
rın təyinatının və kateqoriyasının 
dəyişdirilməsi üçün tədbirlər görülür. 
İlkin hesablamalara görə bu tədbir  
hesabına 408 hektar torpaq sahəsində 
əlavə əkin aparılması reallaşacaq. 
Həmçinin meşə fonduna daxil olan 
5455 hektar boş sahədə meşə salınma-
sı üçün müvafiq qurumlar qarşısında 
məsələ qaldırılıb. 

Əli NƏCƏFXANLI, 
“Xalq qəzeti”nin  

bölgə müxbiri

Cəlilabad: Aqrar sahə inkişafdadır

“Ağ ölüm”lə mübarizədə müəllimlərin 
üzərinə də böyük vəzifələr düşür

�� Xətai Rayon İcra Hakimiyyəti ilə Narkomaniya və Narkotik 
Vasitələrin Qanunsuz Dövriyyəsinə Qarşı Mübarizə üzrə Dövlət 
Komissiyasının işçi qrupunun birgə təşkilatçılığı ilə YAP Xətai 
rayon təşkilatında  keçirilən seminarın əsas mövzusu “Yeniyetmələr 
və gənclər arasında narkomaniyaya qarşı mübarizə: təbliğat və 
maarifləndirmə işi” idi. 

 Rayonun ümumtəhsil məktəblərinin 
təlim - tərbiyə işləri üzrə direktor 
müavinlərinin və psixoloqlarının 
iştirak etdiyi seminarı icra hakimiyyəti 
başçısının ictimai-siyasi və humanitar 
məsələlər şöbəsinin müdiri Pənah İma-
nov açaraq bildirdi ki, bu gün dünyanın 
ən qorxunc bəlalarından birinə çevrilmiş 
narkomaniya ilə mübarizə, hələ ümum-
milli lider Heydər Əliyevin prezidentliyi 
dövründə Azərbaycan dövlətinin xüsusi 
diqqətində olmuşdur. Ulu öndər bu 
bəşəri bəlanın mahiyyətindən danışaraq 
deyirdi: “Narkotiklərə nəzarət, narko-
maniya və narkobiznes ilə mübarizə 
əsrimizin son illərində dünyada 
ümumbəşəri bir problem olmuşdur. 
Bu mübarizə hər bir ölkənin, xalqın, 
millətin fiziki və şüuri sağlamlığı uğrun-
da aparılan mübarizədir”.

Elə o dövrdən başlayaraq ölkəmizdə 
narkotiklərin qanunsuz dövriyyəsi və 
narkomanlıqla mübarizə sahəsində 
dövlət siyasətinin strateji istiqamətləri 
müəyyən olunmuş, təşkilati-hüquqi və 
praktik tədbirlər həyata keçirilmişdir.  
Son 10 ildə Azərbaycan Respublikası-
nın  Prezidenti cənab İlham Əliyevin  
müvafiq sərəncamları ilə “Narkotik 

vasitələrin, psixotrop maddələrin və 
onların prekursorlarının qanunsuz 
dövriyyəsi və narkomanlığın yayılması 
ilə mübarizə üzrə” iki  Dövlət Proqramı-
nın qəbul edilməsi buna əyani sübutdur. 
Bu proqramların icrası bütün ölkədə 
olduğu kimi rayon miqyasında da uğurla 
həyata keçirilmişdir. Neçə illərdir ki, 

rayon icra hakimiyyətinin nəzdində 
Narkomanlığa və narkotik vasitələrin 
qanunsuz dövriyyəsinə qarşı  mübarizə 
üzrə komissiya uğurla fəaliyyət  göstərir.

Natiq xalqın sağlam gələcəyi naminə 
gənclərimizi, yeniyetmələrimizi bu 
qorxulu bəladan uzaq tutmaq üçün orta 

ümumtəhsil məktəblərində tabliğat və 
maarifləndirmə işlərini gücləndirməyin 
vacibliyini xüsusi qeyd etdi. 

Tədbirdə  Narkomaniya və Narko-
tik Vasitələrin Qanunsuz Dövriyyəsinə 
Qarşı Mübarizə üzrə Dövlət Komissi-
yasının işçi qrupu rəhbərinin müavini 
Vasif Quliyev çıxış edərək bildirdi ki, 

son illər gənclər arasında narkoma-
niya və narkotik vasitələrdən istifadə  
Azərbaycan dövlətini ciddi narahat 
edən problemlərdən birinə çevrilmiş-
dir. Bu gün rəsmi statistikaya görə 
Azərbaycanda 10 min 52 nəfər narko-
maniyadan əziyyət çəkir. Ancaq bu heç 
də gerçək mənzərəni əks etdirmir. Bu 
rəqəm reallıqda bir neçə dəfə çoxdur.
Lakin onların əksəriyyəti müvafiq qu-
rumlara müraciət etmədiklərindən qeydə 
alınmamışdır. Bunun özü də qorxulu bir 
tendensiyadır. 

V. Quliyev konkret faktlara toxu-
naraq bildirdi ki, ötən il Azərbaycanın 
hüquq-mühafizə orqanları 2 tondan 
çox narkotik və psixotrop maddəni 
dövriyyədən çıxarmışlar. Narkomani-
ya ilə bağlı 3 mindən çox cinayət işi 
törədilmişdir. Nəzarətə götürülən narko-
tik maddə istifadəçilərindən 5 nəfəri 18 
yaşlı gənclər olmuşdur. 2015-ci ildə nar-
komaniyaya qurşanan bir azyaşlı qeydə 
alınmışdısa, ötən il belə hal olmamışdır. 

Tədbirdə çıxış edən DİN Narkotiklərlə 
Mübarizə Baş İdarəsinin əməkdaşı polis 
polkovniki T.Aydınov, Səhiyyə Nazirliyi 
Narkoloji Mərkəzinin həkim-narkoloqu, 
yazıçı A.Kəngərli və başqaları məruzə 
ilə çıxış edib narkomaniya ilə mübarizə 
yolları barədə geniş məlumat verdilər. Qeyd 
olundu ki, “ağ ölüm” adı almış bu bəladan 
xilas olmaq üçün təkcə maarifləndirmə 
kifayət etmir. Bütün mübarizə üsulları ilə 
bərabər, yeniyetmə və gənclər arasında 
geniş təbliğat işləri aparılmalıdır. Bu isə 
ilk növbədə təhsil ocaqlarında çalışan 
müəllimlərin üzərinə böyük vəzifələr 
qoyur.

İlqar RÜSTƏMOV, 
“Xalq qəzeti”


